52-054/2025

‘e

Uttanrikis- og vinnumalaraoio

28. november 2025

Logtingid
Tinghusvegur 1-3
Torshavn

Svar fra Sirid Stenberg, landsstyriskvinnu, upp 4 § 52a-fyrispurning nr. 52-054/2025 fra
Hogna Hoydal, landsstyrismanni, um reist mal moti syslumanni og grindaformonnum i
sambandi vid, at grind er hildin til.

Spurningarnir véru soljodandi:

1. Metir landsstyriskvinnan, at tad er heimild 1 l6gini um djoraveelferd at reisa mal imoti
syslumonnum og grindaformonnum i sambandi vio at halda grind til?

2. Kann landsstyriskvinnan vatta, at alt, sum snyr seg um grindadrdp og adra veiou av
villini djorum i okkara egna natturutilfeingi, er skipad i serstakari foroyskari log og
reglum, sum ikki kunnu setast til viks av adrari log?

3. Hvat cetlar landsstyriskvinnan at gera til tess at tryggja, at utlendskir felagsskapir ikki
umvegis dkceruvaldio og logregluna | Foroyum kunnu reisa madl um avgerdir og
Sfyriskipanir, sum eru heimilad i grindaldgini?

Svarad verdur undir einum:

Tad er min fatan, at grindadrap, sum fer fram eftir reglunum i grindaléggévuni, ikki er i
6samsvari vi0 logtingslég um djoravaelferd. Tad er somuleidis min fatan, at heimild er ikki at
reisa akaru fyri brot 4 legtingslég um djoravelferd, um treytirnar fyri grindadrép, asettar i
grindaldéggavuni, annars eru hildnar. Bedi logtingslog um djoravelferd og vidmerkingarnar
til logtingslogina studla hesi fatan.

Logtingslog um djoravelferd hevur til endamals at fremja djoraveelferd, djoravernd og
virding fyri tomum sum villum djorum.

Hetta endamal verdur fyrst og fremst rokkid vid at tryggja, at djor, sum folk hava 4 hondum —
husdjor, nyttudjor og kelidjor — verda hildin undir héskandi umstedum. Itekiliga merkir hetta
m.a., at hesi djor skulu hava atgongd til skjol og fo0ur og vatn, eins og tey skulu hava
meguleika at ttinna sina natarligu atferd. Asetingin merkir eisini, at djorini skulu avlivast a
hoskandi hatt. Fyri htsdjor, nyttudjor og kelidjor merkir hetta, at djorini annadhvert skulu
doyvast, 4drenn tey verda avlivad, ella at tey verda avlivad soleidis, at tey doyggja
beinanvegin. Hetta ber til, t4 talan er um d;jor, sum folk hava 4 hondum.

Stedan er ein onnur, t4 10 talan er um djor, sum verda veidd, og sum f6lk ti ikki hava a
hondum. Grindadrap er at meta sum veida, og hoast grind sum djoraslag er fevnt av

yvirskipadu meginreglunum i djoravelferdarlogini, so er umradandi at hava fyri eyga
skilnadin millum &vikavist at veida vill djor og avliva tom djor.

Djoravaelferdarlogin asetur i § 13, at veida og fiskiveida skal, alt tad ber til, fremjast a
djoraveelferoarliga fullgodan hatt.

[ vidmerkingunum til logtingslégina stendur m.a. soleidis: Asett verdur, at djor i sambandi
vid avliving skulu handfarast soleidis, at tad er djoraveelferdarliga hoskandi. Endamalio er,
at avilivingin skal gerast vio minst moguligari strongd og pinu fyri djorid, men fyrilit eigur
eisini at vera havt fyri ti, sum i royndum letur seg gera. Ta i0 talan er um villan fugl, villan
fisk og sugdjor, sum liva i natturuni, t.d. haru og grind, verour hildio, at fiski- og
avlivingarheettir, sum verda bruktir i dag, eru [ samsvari vio ta loggavu, sum verdur skotin
upp. [...]

Djoraveelferdin er treytad av ti djoraslagi, talan er um. Greinin snyr seg einans um at veida
og fiska vill djor, og tad er landsstyrismadurin, i0 vardar av hesum oki, i0 dsetur ncerri
reglur. Tad, sum verour mett hoskandi eftir viokomandi 16ggavu, t.e. m.a. fiskivinnu-
loggavuni, grindaloggavuni og loggavuni um fugla- og haruveiou, verdur vanliga eisini mett
hoskandi eftir djoraveelferdarlogini.

T4 tad 1 vidmerkingunum til logtingslég um djoravalferd verdur sagt, at fyrilit eigur [...] at
vera havt fyri ti, sum [ royndum letur seg gera, so merkir hetta just tad: Grindadrap, sum
verdur utint { samsvari vid tad, sum er asett i logtingslog og kunngerd um grind og annan
smahval, Iykur ta treyt, sum logtingslég um djoravaelferd asetur, nevniliga at drapid skal
avgreidast so skjott, sum tad ber til, og at hvalurin skal drepast so skjott og pinuleyst, sum tad
ber til, og vid fyriliti fyri ti, sum i royndum letur seg gera.

Logtingslogin um djoravalferd er ein sokallad lex generalis, sum asetur reglur um
djéravelferd, um ikki annad er asett i adrari 16ggavu. I hesum itekiliga fori er onnur loggava,
sum beinleidis skipar grindadréap ut i @sir, og tann l6ggavan — sum er at meta sum /ex
specialis — gongur fram um legtingslog um djoravelferd, sbr. vanligu legfrediligu fatanini av
l6garhierakinum.

Til spurningin um, hvert i hesum fori grindalogin kann setast til viks av adrari 16g, skal stutt
vidmerkjast, at ein og hver kann leggja slikar spurningar fyri raettin til stedutakan, ti eingin
16g er vard fyri reettarligari roynd.

{ ollum veruligum rattarsamfelogum er tad ein grundregla, at ein og hver kann reisa mal um
avgerdir og fyriskipanir, sum galda i einum landi. Hetta er eisini galdandi fyri grindaldgina,
og at nokta folki, feroyingum sum utlendingum, at boda fra broti 4 &avisa l6ggavu, hevdi verid
at gjort seg inn 4 eina av grundreglunum i einum og hverjum rattarsamfelagi.

